
Navnîşan

’Dagirkeriya Tirkiyê 
ji neçarî berê xwe da 

Şamê’ 

’Tişta ku dijmin nikarbe 

bike PDK’ê dike’

Sîhanok Dîbo: lihevhatina bi 
dewleta Tirk ya dagirker re tê 
wateya erêkirina dagirkirina 
xaka Sûriyê û qebûlkirina 
binpêkirina serweriya wê. 
R-4

Ebdilihdî Ehmed diyar kir ku 
Herêmên Prastinê yên Medya 
xeta parastina 
tevayiya Kurdistanê ye û 
got, divê gelê Kurd li herçar 
perçeyên Kurdistanê li dijî 
xiyaneta PDK’ê helwesteke 
xurt nîşan bidin û bêjin êdî 
bese ji xiyanetê re. R-5 

Li Îranê û Rojhilatê Kurdistanê 

piştî qetilkirina Jîna Emînî 

berxwedan pêl bi pêl belav dibe û 

bertekên li dijî rejîmê dijwar dibin. 

Ji ber serhildan û nerazîbûna gel, 

li bajarê Şîno yê Kurdan polîs û 

leşkerên rejîma Îranê heza xwe 

ji kolanan vekişan din. R-3

Li gorî Dayê Besê Bûdak, 

dengbêjiya resen ji Botanê 

derketiye û li derûdorê belav 

bûye. Ew dengbêjên jin ên 

Botanê yên weke Meryem Xan 

û Xoxê bi bîr dixe û dibêje, 

divê ciwan xwedî li rêûresma 

dengbêjiyê derkevin. R-7

Xwepêşdanên li Îranê 
kêlî bi kêlî firehtir 

dibin

Li kolanên Şîno polis 
û leşkerên Îranê xwe 

vekişandin

Xweziya xwe bi 
Meryem Xan dianî

Gerîla gel diparêze, PDK rêya
 qirkirina gel vedike

Têkildarê êrişên dewleta tirk ya dagîrker û sucên wê yên li 

dijî gelê herêmê, hevseroka PYD Eyhan Murad got, tiştê ku 

PDK dike, hêsankirina qirkirina gelê Kurd ji dijmin re ye. R-2

Kunên reş bi qasî ku îro roj 
zanyar li ser li hev dikin, weke 
melkesekî dêwane yên kozmîk 
in.

Kunên reş bi qasî ku îro roj zanyar 
li ser li hev dikin, weke melkesekî 
dêwane yên kozmîk in. Ew qasî 
hecmê wan mezin e ku rohnî bi 
xwe jî nikare xwe ji wan xilas bike. 
Lê mirovên li dora me bi pirranî 
dihizirin ku kunên reş tiştekî nakin, 
ji xwe re li cihê xwe sekinîne û 
her gaz û toza li fezayê dikişînin 
nava xwe. 

Lê gava mirov berê xwe dide wan, 
em dibînin ku bi carekê, tavilê 

berdana enerjiyeke gelekî gelekî 
mezin li wan diqewime. Yanî ev jî 
dişibe teqînê. Lê teqînên wan ne 
yekreng û yekawa ne. Ew yan bi 
xwe xwe diteqînin yan jî hawîrdora 
xwe diteqînin.

Awayê ku kuna reş xwe bi xwe 

diteqîne heye. Esas ji xwe kuna reş 
bi temamî reş jî nîne, astrofizîkvanê 
navdar Stephen Hawking hê sala 
1976´an bi vê hisiyabû. Ji kunên 
reş radyasyoneke taybet diçe û ji 
vê re radyasyona Hawking tê gotin. 
Heger kuneke reş hew materya-
lan bikişîne nava xwe, di encama 
vê radyasyonê de, ew her piçûk 
dibe û dikare bi temamî tine jî 
bibe. Jixwe kunên reş ên piçûk bi 
lez tine dibin. Ew ewqasî bi lez û 
zêde radyasyona Hawking didin 
der, eynî weke bombeyekê kar 
dikin. Bi carekê ew gelek gelek 
radyasyon û zereyan didin 
der.- Ozgurpolitika

Xelkê gundê Bindayzanê yê ser 
bi Balekayetiyê, bi dehan dar li 
kolan û nav hewşên xwe çan-
dine. Mamoste Faxîr Ebdula jî 
rojane piştî dibistanê, wan da-
ran av dide û dibêje; “Armanca 

me ya sereke şînkirina herêmê, 
jîngehek û tenduristiyeke baş 

e. Divê em welat û gundên xwe 
biparêzin.”

Mamoste Faxîr Ebdula, li vî gundê 
10 kêlometre dûrî Çomanê, her 
roj piştî ku karên wî xilas dibin 

û ji dibistanê vedigere, radihêje 
bêra xwe û daran av dide.

Mamosta Faxîr dibêje, “Tevî ku 
li gund şînatiyeke baş heye, lê 
me xwest em li gund gelek dar 
û şînatiyên din jî biçînin. Ji bo vê 
jî me gelek şitlên daran anîn û 
çandin. Niha wek mînak, darên 
tûyan mezin bûne. Ez rojane bi 
dilxwazî xizmetê dikim, daran av 
didim. Ev yek hemû ji bo jîngeha 
gundê xwe û welatê xwe dikim.”
gundiyan heta niha 120 darên 
tûyan çandine, dixwazin vê rêjeyê 
zêdetir bikin. Ev dar pirraniya xwe 
li cihên geştiyariyê, di nava kolan 
û hewşan de hatine çandin.
Mamoste Faxîr bang li xelkê 
herêmê û geştiyaran kir da ku 
ew jî tevlî vê pêngava wan a 
darçandinê bibin.

Hafiz Ahmet Turhalli

Têkoşîna ku jin pêşenga wê 
be, serkeftina wê misoger e

Idrîs Henan

Li herêmê xweza 
tê qirkirin

Gelo kunên reş ên kozmîk
diteqin?

Bindayzanî warê xwe 
heşîn dikin

Serokê Komeleya Derdorê ya 
Wanê (ÇEV-DER) Alî Kalçik diyar 
kir li Kurdistanê hemû benav, 
maden, rê, dîwar û her tişt bi 
hinceta ‘ewlekariyê’ tê kirin û 
bal kişand ser vî tiştî ku hemû 
jî bêhiqûqî ne.

Serokê ÇEV-DER’ê Alî Kalçik diyar 
kir ku di salên dawîn de li serê 
her çiyayî, gelî û pêşiya avê HES 
û bendav tên çêkirin û bal kişand 
ser vî tiştî ku armanca van tiştan 
ne enerjî û pêşketina herêmê ye, 
armanca van tiştan ewlekarî ye.
Komeleyên hawirdorê û ekolojîst 
derbarê qirkirina ekolojîk a ku dest-

hilatdariya AKP û MHP’ê li Bakurê 
Kurdistanê dikin ji ANF’ê re axivîn.
Çalakvanê hawirdorê Şahîn Înan 
bal kişand ser qirkirina li ser esasê 
şer û rantê û got “Bi HES’an re 
çop tevlî çeman dibin û ev jî jiyana 
xwezayê tîne asteke xerab. Di ava 
qirêj de rêjeya oksîjenê kêm dibe 
û bi vê re zindiyên di nav avê de 
dimirin. Mixabin li ber çavê me 
xweza tê qirkirin. Nêta sereke ya vê 
qirkirinê ev e ku jîngehên mirovan 
bêyî zindî tê hiştin. Li cihê ku jiyana 
xwezayî û zindî tune, ne mumkun e 
ku însan jî bijîn. Bi vî awayî dixwa-
zin herêmê bêyî mirov bihêlin. Ji 
xeynî şîrketên Tirk şîrketên biyanî li 
herêmê ne. Bi taybetî Geliyê Zîlan 
li gelek herêman HES û bendav 
tên çêkirin û madenên zêr, krom 
û mermerê tê vekirin.”
Berdevkê Zîlan Ekolojiyê Mîr 
Bahattîn Demîr jî diyar kir li 
herêmê çemek nemaye ku nehatiye 
qirêjkirin û bal kişand ser vî tiştî 
ku ekosîstem bûye hedefa fera-
seta qirêj û got “A niha li herêmê 
projeyên HES û ocaxên Mermerê 
heye lê haya me ji gelek projeyan 
jî tune. Tevî bendavên Koçkopru û 
Morgedîkê, kapasîteya herduyan jî 
hatiye zêdekirin û trîbunên HES’ê 
hatine avakirin. Qirkirina xwezayê 
kirine tiştekî sîstematîk. Feraseta 
rantê jî serwer e.
Zîlan yek ji çemê herî mezin e ku 
diherika Gola Wanê û sê masiyên 
endemîk tê de hene. Bi derfeyên 
ku ji bo pêşiya deterjan, laxim û 
maddeyên kîmyewî bigirim min 
bîrên foseptîkê çêkir û  min tevkarî 

li xweza û çemê Zîlanê kir. Li ser 
çem ocaxek hate vekirin dema 
baran dibare metalên giran
 dikevin çem. Ji bo parastina 
bîrên kirêcê û hemama di dema 
Romayê de hatiye vekirin, ji bo 
parastina bermahiyên çandê min 
îtîraz kir. Ji bo destpêkirina vê 
ocaxa mermerê qeyyûm tesîsa 
germavê hilweşand. Hemû delîlên 
derbarê germavê ji holê hatin ra-
kirin. Dosyeya danasîna rapora 
ÇED’ê ji gel re nehat vegotin. 
Peymanên navneteweyî nikarin 
xala heywan û riwekên divê werin 
parastin,  bin pê bikin. Ji ber HES 
û ocaxan Zîlan gelekî qirêjî bû. 
Ekosîstem tê tunekirin.”

Talan Bi Dema AKP’ê Re 
Zêdetir Bû

Çalakvanê xwezayê Şahabattîn 
Demîr jî diyar kir di 20 salên dawîn 
de bi desthilatdariya AKP’ê ve talan 
zêdetir bûye û got “Li Şirnexê ji 
aliyê hêzên dewletê ve daristan 
tên birîn. Ne tesaduf e ku di demên 
dawîn li Kurdistanê zêdetir bûne. 
Ev polîtîkaya dewletê ye û desthi-
latdariya AKP’ê jî vî tiştî pêk tîne. 
Divê ev wekî qirkirin û hovîtiyê li 
qada navneteweyî were nîqaşkirin. 
Dixwazin herêma me ji mirovan xalî 
bikin. Berê bi pergala cerdevaniyê 
herêma me ziwa kirin û piştre jî 
berê xwe dane ekosîstemê.”

Xweza Tê Qetilkirin

Serokê ÇEV-DER’a Wanê Alî 
Kalçik jî diyar kir li Kurdistanê 
xweza tê qirkirin û got “Li 
daristanên Kurdistanê bi milyo-
nan zindî dijîn. Li Kurdistanê ben-
dav, maden, rê û dîwar û her tişt 
bi hinceta ewlekariyê tê çêkirin. 
Bi taybetî di demên dawîn de li 
Colemêrg, Wan û Şirnexê xwe-
za tê qirkirin. Li Şirnexê daristan 
bi hinceta ewlekariyê tên qirkrin. 
Tê xwestin li Şirnexê xweza were 
tunekirin. Li Colemêrgê di salên 
dawîn de li her çiya û girî ocax 
hatine vekirin. Li pêşiya her av û 
çemê HES û bendav tên çêkirin. 
Armanca van tiştan ne geşkirina 
ekonomiya herêmê û enerjî ye, 
armanc ewlekarî ye. Li Colemêrgê 
erdên gel bi çekê tên desteserkirin. 
Kesên li dijî vî tiştî derdikevin jî gef 
li wan tê xwarin û axa wan ji destê 
wan tê stendin. Li Kurdistanê tu 
xebat ne li gorî hiqûqê ye. Ev hemû 
tişt derveyî qanûnan e.”
ANF

Ciwan Mistefa: Qutkirina ava çemê 
Firatê sedema nexweşiya ye 

Hevserokê Desteya Tenduristiyê ya bakur 
û rojhilatê Sûriyê Ciwan Mistefa da zanîn 
ku sedema sereke ya belavbûna nexweşiya 
Kolêra(colera), qutkirina ava Firatê ye û got, 
divê her kes li gorî perspektîfên Desteya 
Tenduristiyê yên parastinê tev bigere. R-6

ŞOREŞEKE NÛ: 
JIN JIYAN AZADÎ

Li Î ranê û Rojhi latê 

Kurdistanê piştî  kuştina Jîna 

Emînî ji aliyê rêjîma Îranê ve,  

xwepêşandan û berxwedana 

gel her ku diçe firehtir dibe, 

li hemberî wê jî rêjîma Îranê 

rasterast guleyan diavêje 

xwepêşanderan û herî kêm 

50 kes şehîd bûn. R-5

Gerîla gel diparêze, PDK rêya qirkirina gel vedike

HPC Jin : Parastina cewherî erkê bingehîn yê 
civakê ye

Xweziya xwe bi Meryem Xan dianî

Komîna Fîlm a Rojava di warê sînemayê de li herêmê, 
ezmûneke pêşeng e

Têkildarê êrişên dewleta tirk ya dagîrker û sucên wê yên li dijî gelê herêmê, hevseroka PYD Eyhan Murad 
got, tiştê ku PDK dike, hêsankirina qirkirina gelê Kurd ji dijmin re ye. 

Li gorî Dayê Besê Bûdak, dengbêjiya resen ji Botanê derketiye û li derûdorê belav bûye. Ew dengbêjên jin 
ên Botanê yên weke Meryem Xan û Xoxê bi bîr dixe û dibêje, divê ciwan xwedî li rêûresma dengbêjiyê 
derkevin.

Dewleta Tirk ya dagîrker bi arman-
ca qirkirina gelê Kurd, êrişên xwe 
yê hovane ji 24’ê Nîsana 2021’an 
li ser herêmên Avaşîn, Zap û 
Matîna yên Herêmên Parastina 
Medyayê yên Başûrê Kurdistanê 
didomîne. Herwiha ji bo têkbirina 
rewşa ewleyiya herêmê ya rojavayê 
Kurdistanê jî, dewleta tirk bi 
belafirên xwe yên keşfê, sivîl û 
kesayetên xwecih dike hedefa xwe. 
Li dijî van êrişan, gelê azadîxwaz 
bi taybet gelê Kurd li seranserê 
cîhanê, çalakiyan li dar dixin û 
bang li dewletên navneteweyê û 
rêxistinên parastina mafê mirovan 
dikin ku, belafirên dewleta tirk û 
êrişên wê, li dijî gelê herêmê bi 
taybetî yên li dijî gelê Kurd, qe-
dexe bikin.    
Têkildarî mijarê Hevseroka Par-
tiya Yekîtiya Demokrat (PYD) ya 
bajarê Girkê Legê Eyham Murad 
diyar kir ku, dewleta tirk dixwaze 
temenê xwe li ser tinekirina gelê 
Kurd dirêj bike. Eyhan axaftina 
xwe wiha domand: “Gelê Kurd li 
ser gotina ‘berxwedan jiyan e’, 
mezin bû ye û li ser vê gotinê 
xwe bi rêxistin kiriye. Lewra bi 

hezarê sala ye, li hemberî êrişên 
dijmin yê hov li ber xwe dide û 
emê ti carî derfetê nedin dewleta 
tirk ya dagîrker, ne jî hevlbendên 
wê ku armanca xwe ya tinekirina 
gelê herêmê pêk bînin. Dewleta 
tirk ya dagîrker dixwaze hebûna 
xwe li ser tinebûna me ava bike. 
Armanca wî ji van êrişan zindîkirin 
û vegerandina împaratoriya Os-
maniya ye.”
Eyhan Murad tekez kir ku, li dijî 
êrişên dewleta tirk ya dagîrker û 
bêdengiya cîhanê, wê heta dawiyê 

li ber xwe bidin û piştgiriya berx-
wedana gerîlayên azadiyê bikin.
 

`PDK’ê wê hesabek mezin 
bide gelê kurd` 

Li ser berxwedana herêmên Avaşîn, 
Zap û Matîna yên Herêmên Pa-
rastina Medyayê, Eyhan destnîşan 
kir ku, divê gel bi hemû hêza xwe 
piştgiriya gerîlayên azadiyê bi-
kin û wiha domnad: “Em tev di 
wê baweriyê dene ku yê gelê 
herêmê ji planên qirêj yê dewle-

ta tirk biparêze, tevgera azadiyê 
û berxwedana gerîla ye. Partiya 
Demokartîk a Kurdistan (PDK)’ê 
berê belafirên dewleta tirk dide 
çiyayên me, ew dibe sedema 
şehîdxistina zarokên me. PDK bi 
destê dijmin, zarokên kurdan yên 
ku ji bo azadîya gelê xwe cane 
xwe feda kirin, dide kuştin. PDK`ê 
bi hevkariya xwe ya bi dewleta 
tirk re, riya qirkirina gelê Kurd ji 
dewleta tirk re, hêsan dike. Lê dive 
bizanibin, di dîrokê de ti car xiyanet 
bi ser neketi ye û ewê hesabek 
mezin bidi vî gelî.”
Eyham bang li dewletê navneteweyî 
kir ku, li ser êriş û sucê dewleta 
tirk ya li dijî gelê Kurd, çavê xwe 
vekin û erkê xwe yê parastina mafê 
mirova pêk bînin. Herwiha Eyhan 
diyar kir ku, gel bi helwesta xwe 
diyar dike ku dewleta tirk bi êrişên 
xwe, dixwaze vîna gelê herêmê 
bişkîne û aramiya herêmê jî têk 
bibe.
 

`Dewleta dagîrker pêşeroja 
civakê dike armanca xwe` 

Hevseroka Partiya Yekîtiya De-

mokrat (PYD) ya bajrê Girkê Legê 
Eyham Murad axaftina xwe wiha 
bidawî kir: “Dewleta tirk ya dagîrker 
û xwînmêj, bi belafirên xwe yên 
keşfê, sivîl, jin, rêvebir û bi taybetî 
zarokan dike hedefa xwe, lewra za-
rok pêşeroja me ne. Şoreşa Rojava 
bi pêşengiya jinê û xwîna şehîdan 
bi ser ket, ji bo wê dewleta tirk 
di her êrişê de, jinê dike hedef. 
Dixwaze hêz û berxwedana jinan 
ya bi fikri û felsefeya Rêber Apo 
hatiye avakirin, bişkîne. Lê, bila 
dewlet tirk û heval bendên wê, 
baş bizanan ku wê ticarî nikaribin 
hêza gelê herêmê bi taybetî ya gelê 
Kurd û jinan, bi êrişên xwe yên 
hov, bişkîne. Ji bo têkbirina van 
plana banga min ji tevayîya gelan 
bi taybet jinan, ewe ku têkoşîna 
xwe xurttir bikin ta em Rêbertiya 
xwe azad bikin.”   

Rêveberiya Hêza Parastina 
Cewherî Ya herêma Efrînê, diyar 
kir ku rola jinê di nava Hêzên 
Parastina Cewherî de bingehîn 
e û got, armanca me ya sereke 
parastina civakê ye.

Ji ber parastina axa welat binge-
ha tevahî xebat û karê civakê ye,  
pêwîstî bi avakirina hêzeke civakî 
ku gel bi xwe  parastina xwe bike 
hebû. Ji destpêka Şoreşa Rojava  

ve,  parastina cewherî  hat ava-
kirin û roleke mezin di parastina 
civakê de lîst. Herwiha ji ber ku 
jinê pêşengiya Şoreşê kir û hebûna 
xwe di tevayiya qadan de isbat 
kir, hebûna wê ya di nava Hêzên 
Parastina Cewherî de serkeftinek 
ji vê hêzê re bû.
Girêdayî vê mijarê rêveberiya 
Hêzên Parastina Cewherî ya Jin 
(HPCjin) herêma Efrînê Zeyneb 
Hecî ji rojnameya me re axivî.

’Rizgarikirina Efrînê bingeha 
xebatê me ye’

Zeyneb Hacî balkişand ser 
rêxistinkirina  HPC Jin ya piştî 
dagîrkina  û wiha pê da çû: “ Piştî 
dagirkirina Efrînê ji aliya dewle-
ta tirk ya dagirker ve, pêwîstî bi 
nûrêxistikirina jinan hebû, ji ber 
wê me xebatên xwe bi serlêdana 
malbatan destpêkir. Her wiha me 
rêveberiyên jin yên qadan der-
xistin. Li ser vê bingehê me dest 
bi perwerdeyên bîrdozî û leşkerî 
yên ji jinê re kir. Xebatên xweser 
yên di nava Hêzên Cewherî de 
pêşketinên mezin bi dest xistin.  
Hejmara endam û rêveberiyên jin 
yên HPC jin zêdeyî 200 kesan e.  
Armanca me rizgarkirina jin û axa 
Efrînê  ye. Ji bo wê jî emê xebatê 
xwe dewam bikin.”

’Şerê Gelê Şoreşger navenda 
xebatên me ye’

Zeyneb diyar kir ku HPC Jin li 
ser bingeha Şerê gelê Şoreşgerî 
xwe bi rêxistin dike û wiha got: 
“Avakirina hêza Cewherî wekî gava 
yekemîn ya ber bi azadiyê ve tê 
pênase kirin. Ji bo bidestxistina 
mafên xwe yên rewa, bi taybet ji 
bo avakirina civakeke wekhev û 
azad, girînge ku jin di nava Hêza 
cewherî de cih bigire. Em HPC Jin,  
li ser bingeha Şerê Gelê Şoreşgerî 
xebatên xwe birêve dibin, herwiha 
divê tevaiya gel li ser vê bingehê 
were birêxistin kirin.”

’Jina azad hêza civakê ye’

Zeyneb Hecî da zanîn ku armanca 
dijmin, xistina jinê ye û wiha got: 
“Ji ber ku jina azad hêza civakê 
ye, dijmin di asta yekemîn de he-
wil dide ku Şerê Taybet li ser jinê 
bide meşandin û jinê bêbandor 
bike, da ku bikaribe armanca xwe 
ya dagîrkirinê bidest bixe. Ji ber 

wê perwerdekirina jinê di nava 
Hêza Cewherî de pir girîng e. Me  
zêdetirî 7 dewreyên akadîmî ji bo 
jina vekirin e. 
Rêveberiya Hêzên Parastina 
Cewherî ya herêma Efrînê Zeyneb 
Hecî di dawîya axitina xwe de bal 
kişan ser girîngiya hêza cevherî û 
got, li hemberî teknîk û êrîşên ku 
rojane li ser herêmê me tên kirin,  
amedekariyên me ji bo bersiva her 
êrişekê heye û me li gorî rewşa 
awarte xwe amade kiriye. Rêber 
Abdullah Ocalan gotiye ’Heta  her 
kes negihe hêza xwe ya cewherî, 
tu carî azadî pêk nayê’. Em jî li gor 
vê rastiyê tev digerin û li gor wê 
xwe amede dikin.”

Dayê Besê Bûdak ji xelkê War-
geha Penaberan a Rustem Cûdî 
(Kampa Mexmûrê) ye. Ew ji şairên 
wargehê ye, yan jî weke îro êdî ji 
şairên gelêrî yên  Botanê re dibêjin, 
ew yek ji dengbêjên wargehê ye. 
Em bi wê re peyivîn û wê jî behsa 
dengbêjiya Botanê û serpihatiyên 
xwe kir. Dayê Besê Bûdak, dibêje, 
ew qederê 35 salan in bi çanda 
dengbêjiyê re heval e û hestên 
xwe yên li ser vê yekê parve kirin. 

‘Dengbêjî çanda me ya kev-
nar e’

Dayê Besê diyar dike ku wan 
di zarokatiya xwe de bi şahî û 

pîrozbahiyan guh dida dengbêjan û 
ew roj wiha bi bîr anîn: “Me gotinên 
wan dubare dikirin û di hişê xwe de 
digirtin. Ji ber ku dengbêjî bi devkî 
ye, yanî nivîsandin û xwendina wê 
tine bû. Ev bi sedan sal in dengbêjî 
bi awayekî devkî, heta roja me 
ya îro hatiye. Ji ber vê yekê divê 
ciwanên me xwedî li dengbêjiyê 
derkevin, dengbêjî çanda me ya 
kevnar e û me heta niha bi vê 
çandê rêûresmên xwe parastine.” 

Tesîra Xoxê û Meryem Xanê

Dayê Besê dide zanîn ku li Botanê 
xelk hemû di dema şahî û govendê 
de dihate ba hev û heta derengiya 

şevê bi rêya dengbêjiyê, serpêhatî 
û çîrokên Ristemê Zal, Mîrza Mihe-
ma, Hesen Şerefî û yên din digotin 
û wiha pê de çû: “Me jî di zaroka-
tiya xwe de guhdarî dikir. Botan 
bi dengbêjiya xwe tê naskirin û 
gelek cûreyên dengbêjiyê yên wek 
Xeyîbî, Payîzok, Heyranok û yên 
din hene. Dengbêjiya herî resen 
ji Botanê derketiye û li derûdorê 
belav bûye. Gelek dengbêjên jin 
ên Botanê hene û hinek ji van 
jî Meryem Xan û Xoxê ne. Xoxê 
li Başûrê Kurdistanê wek Nesrîn 
Şeranî tê naskirin. Dema ku me 
dayikan hemûyan guhdariya van 
jinên dengbêj dikir, me digot 
xwezî ku me jî bikariya kilamên 

dengbêjiyê bigotina û dengê me 
li tevahî cîhanê belav bûya.
Dengbêjî li ser bûyerên berê yên 
weke nexweşî, êş û janan hatiye 
gotin. Me pirê dayikan li ber meh-
dika zarokên xwe dilorand, yan 
jî dema li ser rêyan diçûn cihekî, 
yan jî li ser êşên xwe û zarokên 
xwe dilorand û heta ku bi vî awayî, 
dengbêjî bi pêş ket.”

Di koma dengbêjiyê de cih 
digire

Dayê Besê di dawiya axaftina xwe 
de got, dema ew koçberê wargehê 
bûne, wan bi derfetên xwe yên wê 
demê navenda çandê ava kir û 

axaftina xwe wiha bi dawî kir: “Me 
bi heriyê menzel li navenda çandê 
çêdikirin. Lê ji ber kar û barên 
cuda, min nedikarî bikevim koma 
dengbêjiyê ya navenda çandê. Lê 
piştre li ser daxwaza hevala xwe, 
ez tev li koma dengbêjiyê bûm. Em 
nêzî 10 jinan û 10 mêran di komê 
de bûn. Em wek koma dengbêjiyê 
carinan diçûn Silêmanî, Dihok û 
Ranyayê û me kilamên dengbêjiyê 
li wan bajaran digotin.”-ANF

Komîna Fîlm a Rojava ku yekemîn 
saziya sînemayê ya li Rojava ye, 
hewl dide sînemayê li herêmê 
bi pêş bixe, çîrokên şoreşê 
vehewîne û di sînemayê de 
pêşkêş bike.

Tevgera sînemayê piştî Şoreşa 
19’ê Tîrmehê, li herêmên Rojava, 

Bakur û Rojhilatê Sûriyê bi gelek 
hewldan û ceribandinên di vî warî 
de derket holê. Belkî ya herî se-
reke jî tecrubeya Komîna Fîlm a 
Rojava ye.
Der barê dîroka Komîna Fîlm a Ro-
java de Safînaz Evdikê ku endama 
komînê ye, wiha axivî: “Komîna 
Fîlm a Rojava 14’ê Tîrmeha 
2015’an li bajarê Dirbêsiyê hate 
avakirin. Beriya avakirina Komîna 
Fîlm a Rojava, dîrokeke sînemayê 
ya parçebûyî li Rojava hebû. Ew bi 
hin karakterên ku bi karê sînemayê 
re eleqedar bûn re sînordar bû, 
ew bi dizî û dûrî çavê desthilatê 
dixebitîn.”
Safînaz Evdikê amaje bi wê yekê 
kir ku dîroka sînemaya Rojava bi 
2 bûyerên sereke ve girêdayî ye 
û got: “Bûyera yekem di 13’ê Mij-
dara 1960’î de li bajarê Amûdê 

dema ku sînema hate şewitan-
din û di encamê de zêdetirî 283 
zarokên Kurd bûn qurbanî û hemû 
jî xwendekarên dibistana seretayî 
bûn.
Sedema duyem a girêdana bi 
sînemayê ve jî, ew e ku salên 1960 
û 1980’yî çend sînemayên ku li 
Rojava hebûn û şêniyên herêmê 
berê xwe didan wir. Piştre, bi 
taybetî piştî dagirkirina fîlmên tirkî 
û Hindistanê yên li ser kanalên 
televîzyonê, tevgera sînemayê 
kêm bû.”

Sînemaya kurdî piştî şoreşa 
rojava

Li gorî Safînazê li Rojava çirûska 
tevgera sînemayê bi destpêkirina 
şoreşê re vêket. Safînaz diyar kir 
ku ev tevger ji aliyê aktorên herêmî 
yên ku di lîstikên şanoyê de lîstine, 
hatiye qebûlkirin û armanca wan 
ew e ku beşdarî piştgiriya şoreşê 
bibin, bi taybetî piştî şerê Kobanê.
Safînaz Evdikê wiha domand: “Van 
kesan ku hin xebatên sînemayê 
pêk anîne, di 14’ê Tîrmeha 2015’an 
de komeke bi navê Komîna Fîlm 
a Rojava ava kir. Ji ber sîstema 
konfederal û destpêka avakirina 
komîn û meclisan li bajarok,
 navçe û bajaran, navê komînê 
lê hat kirin.”

Saf înaz anî ziman ku Komîna 
Fîlm a Rojava ji bo komên ku 
ji 25 heta 30 kesî beşdar dibin, 
dewreyên perwerdeyê vekirine 
û wiha got: “Hin ji van kesên ku 

tev li perwerdeyê bûne, xwedî 
tecrubeyên pir hindik bûn, lê ji 
ber hezkirin û girêdana wan ya bi vî 
warî re, di vê xebatê de dikarîbûn 

xwe biguncînin û bibin bersiv.”

Armanca damezirandina 
komînê

Têkildarî armancên damezirandina 
Komîna Fîlm a Rojava, Mesûd Kirad 
ku endamê komînê û ji kantona 
Efrîna dagirkirî ye, wiha got: “

Armanca yekemîn a damezirandina 
komînê ew e ku çanda sînemayê di 
nava civak û gelê Rojava de belav 
bike, rastiyan bi rêya sînemayê 
bigihîne civakê û civakê bi rastiyê 
re di nava têkiliyê de bihêle.”
Mesûd Kirad destnîşan kir ku ew 
bi nivîsandina çîrokên şoreşê û 
veguhertina wan bo sînemayê, dix-
wazin çîrokên şoreşê parve bikin 
û wiha domand: “Di Komîna Fîlm 

a Rojava de me xwest bi alîkariya 
girseya gel çîrokên xwe, dîroka 
xwe û rastiyên xwe biweşînin. Ji 
bo van projeyan me li hemû ba-
jar, tax, navçe û li her derê dest 
bi weşana fîlman kir. Heta îro jî 
xebatên ji bo weşandina fîlmên 
ku me bi xwe amade kirine, ber-

dewam dikin. Em berhemanîna 
fîlmên bi vî rengî berdewam di-
kin. 4 f îlmên nû yên ku ji aliyê 
Komîna Fîlm ve hatine nivîsandin 
û derhêneriya wan hatiye kirin, 
niha tên weşandin.”
Lîstikvan Nejbîr Xanim jî got: “Berê 
me bi armanca belavkirina çanda 
sînemayê, fîlmên cîhanî belav diki-
rin. Lê niha gava erênî ew e ku em 
fîlmên ji amadekirin û derhêneriya 
komînê belav bikin, bêyî ku xwe 
bispêrin tu kesî. Mîhrîcana Fîlm a 
Rojava sala 2016’an hate damezi-
randin. Mîhrîcan di salên destpêkê 
de û bi tevlêbûna bi qasî 30 fîlman, 
xwecihî û pir biçûk bû. Lê niha li 
5 bajaran tevî kampan, salane bi 
sedan fîlm tên pêşandan.”
Têkildarî asta serkeftina Komîna 
Fîlm a Rojava, Nejbîr wiha got: 
“Me eleqeyeke mezin nîşanî 
perwerdeyê bi komên cuda û bi 
rojên bêsînor nîşan da û piştre me 
Akademiya Hunerê ya Şehîd Yekta 
Herekol ava kir. Di vê akademiyê de 
Komîna Fîlm a Rojava serpereştiya 
beşa sînema û şanoyê dike, me du 
dewreyên li pey hev qedandin; ya 
yekem ji 11 endaman û ya duyemîn 
jî ji 9 endaman pêk dihat. Piştî 
perwerdeyê kom hatin avakirin 
û me dest bi çêkirina fîlman kir.”
ANHA

Ciwan Mistefa: Qutkirina ava çemê Firatê
sedema nexweşiya ye 

Hevserokê Desteya Tenduristiyê ya bakur û rojhilatê Sûriyê Ciwan Mistefa da zanîn 
ku sedema sereke ya belavbûna nexweşiya Kolêra(colera), qutkirina ava Firatê ye û 
got, divê her kes li gorî perspektîfên Desteya Tenduristiyê yên parastinê tev bigere.

Piştî 12 salan ji şerê Sûriyê, heriw-
ha alozî û dorpêça li ser herêmên 
bakur û rojhilatê Sûriyê, êdî li 
tevahî Sûriyê û li herêmên Bakur û 
Rojhilatê Sûriyê nexweşiyên cuda 

derdikevin holê. Dema dawî jî ji ber 
kêmbûna rêjeya avê li herêmên 
bakur û rojhilatê Sûriyê, bi taybet 
qutkirina ava firatê ji aliyê dewleta 
Tirkî ya dagîrker ve, nexweşiya 
Kolêrayê derket holê. Rojbiroj ji-
mara kesên ku bi kolêrayê dikevin 
zêdetir dibe û hin kes jî dighêjin 
rewşa mirinê.    
Li gorî Desteya Tenduristiyê ya 
bakur û rojhilatê Sûriyê diyar bû 
ku heta niha 43 rewşên nexweşiyê 
li gundewarê rojavayê Dêrazorê 
hatine tespîtkirin, li Reqayê 16, li 
Tebqayê 4, li herêma Cizîrê jî 15 
ne ku piraniya wan li Hesekê ne. 
Herwiha jimara kesên ku ji ber 
Kolerayê mirine jî, li seranserê Ba-
kur û Rojhilatê Sûriyê heta niha 16 
kes bi Kolerayê jiiyana xwe ji dest 
dane. Li Dêrazorê 10, li Reqayê 
2 kes, li herêma Şehbayê 2 û li 
herêma Cizîrê jî 2 kes bi Kolerayê 
mirine. Ev rewşên Kolerayê jî bi 
rêya têstan ji milê desteyê hatine 
tespîtkirin.
Têkildarî nexweşiya Kolêrayê û 

sedemê derketina nexweşiyê li 
herêmên bakur û rojhilatê Sûriyê, 
Hevserokê Desteya Tenduristiyê 
Dr. Ciwan Mistefa ji me re axivî.

`Qutkirina ava çemê Firatê wê 
gelek nexweşiyan bi xwe re 

bîne`

Ciwan Mistefa da zanîn ku sedema 
sereke ya belavbûna nexweşiyê li 
herêmên Bakur û Rojhilatê Sûriyê 
kêmbûna ava Firatê ye û axafti-
na xwe wiha domand: “Dewle-
ta Tirkî ya dagîrker ji bilî êriş û 
bombebaranên bi balafirên bê 
mirov, gelek kiryarên din li ser 
herêmên bakur û rojhilatê Sûriyê 
pêk tîne. Herwiha Çemê Firatê jî 
weke qaxezeke şer li ser herêmên 
Bakur û Rojhilatê Sûriyê bi kar 
tîne. Bi girtina ava çemê Firatê 
şerê gelê li herêmê dike. Ev yek 
jî dibe sedema derketina ge-
lek nexweşiyên cûda yên weke 
laşmanya û Kolerayê. Qutkirina 
ava çemê Firatê û ziwabûna wî, 
wê gelek nexweşiyan bi xwe re 
bîne. Ji bo wê jî eger rewşa çemê 
Firatê wiha dewam bike, wê gelek 
nexweşiyên cûda derkevin holê.”

`Ava Firatê pirsgirêkeke cidî 
û pir bi xeter e`

Ciwan Mistefa tekez kir ku xete-
riya kêmbûna ava çemê Firatê 
ne xeteriyeke herêmî tenê ye, 
xeteriyeke bi giştî ye û ev yek li 
axaftina xwe zêde kir: “Kêmbûna 
ava çemê Firatê bandorê li herêma 

Firatê tenê nake, lê belê bandorê 
li hemû herêmên Bakur û Rojhilatê 
Sûriyê dike, lewra girêdana van 
herêman bi hev heye. Ji bo wê jî 
ev birsgirêkeke cidî û pir bi xe-
ter e, dibe ku di demên pêş de 
bandorê li milê Iraqê û rojhilata 
navîn bi giştî bike.”
Ciwan Mistefa li ser sedemê 
belavbûna nexwşiyê di nava we-
latiyan de wiha got: “Ji ber ku gelek 
welatî ava qirêj ji bo vexwarin û 
avdana sebzeyên xwe bi kar bînin, 
nexweşiyên weke Laşamaniya û 
Kolêrayê bi wan re çêdibe. Nex-
weşiya Kolera jî bi vexwarina ava 
qirêj û avdana sebze û fêkiyan 
bi vê avê tê belavkirin. Herwiha 

mîkroba kolerayê di ava qirêj de, 
an jî di xwarina sebze û fêkiyên ku 
bi ava qirêj hatine avdan, dikeve 
laşê mirov. Bi vî rengî nexweşî bi 
welatiyan re çêdibe.”
Ciwan Mistefa diyar kir ku herêmên 
herî zêde nexweşiya kolera be-
lav bûye gundewarê rojavayê 
Dêrezorê ye û wiha pê da çû: “Li 
Reqa û Tebqayê jî hinek nexweşî 
hene û piraniya deverên belavbûna 
nexweşiyê li ser çemê Firatê ye. 
Herî dawî li Hesekê jî jimareke 
nexweşên Kolêrayê çêbûn.”

‘Nexweşên kolera divê lezgîn 
xwe bihigînin nexweşxanê’

Ciwan Mistefa destnîşan kir ku ko-
lera bi awayekî bi lez belav dibe û 
wiha dirêjî da axaftina xwe: “Kolêra 
nexweşiyeke giran e û eger neyê 
dermankirin di nava çend saetan 
de dibe sedema mirinê. Ji bo wê 
jî pêwîste welatî di milê paqijiya 

xwarin û ava vexwarinê de baldar 
bin û tenduristiya xwe biparêzin. 
Herwiha kesên ku nexweş bikeve 
jî, pêwîste bi awayekî lezgîn biçe 
nexweşxaneyê da ku di cih de 
were dermankirin û negihêje asta 
mirinê.”

`Pêwîste welatî di milê paqi-
jiya xwarin û vexwarinê de 

baldar bin`

Ciwan Mistefa got, wek Deste-
ya Tenduristiyê imkaniyatên me 
yên ji bo naskirin û demankirina 
nexeşiyê heta astekê heye û ev 
yek li axaftina xwe zêde kir: “Ev 

nexweşî ne nexweşiyeke nû ye, ji 
kevin de heye. Lê nû li herêmên 
me belav dibe, ji bo wê jî der-
mankirina nexweşiya Kolêra heye. 
Imkaniyatên me heta astekê hene, 
lê eger nexweşî zêde belav bibe, 
êdî wê xeteriyeke mezin ava bike 
û wê desteya Tenduristiyê bi tena 
xwe nikaribe rê li ber vê yekê big-
re. Ji bo wê jî riya herî rast xwe 
ji xwarin û vexwarina ava qirêj 
parastin e. Da ku em nekevin xe-
teriya wê de.
Ciwan Mistefa da zanîn ku pêwîste 
saziyên avê û şaredarî jî roleke 
baş di parastina paqijiyê de bilîzin 
û wiha got: “Divê kesên ku zeb-
zeyan bi ava qirêj av didin werin 
mûhasebekirin û biryarên hişk li 
hember wan werin derxistin. Her-
wiha divê şaredarî di milê paqijiyê 
de şopandineke baş bike û saziyên 
avê jî aveke paqij ji welatiyan re 
peyda bike.”

Li kolanên Şîno polis û leşkerên 
Îranê xwe vekişand

KNK: Yekîtiya Neteweyî ya Kurd pêwîstiyeke jiyanî ye

Festîvala Zarokan Ya 3’yem li herêma Şehbayê hat lidarxistin

Li Îranê û Rojhilatê Kurdistanê piştî qetilkirina Jîna Emînî berxwedan pêl bi pêl belav dibe û bertekên li 
dijî rejîmê dijwar dibin. Ji ber serhildan û nerazîbûna gel, li bajarê Şîno yê Kurdan polîs û leşkerên rejîma 
Îranê heza xwe ji kolanan vekişan din.

Li Îranê û Rojhilatê Kurdistanê piştî 
qetilkirina Jîna Emînî ya ji aliyê 
“polîsên exlaqê” ve berxwedanên 
bi pêşengiya jinan ve pêl bi pêl 
belav dibe. Tevî binçavkirin, girtin û 
êrişa leşker û polîsan, gel kolanên 
bajaran naterikîne û çalekiyên xwe 
xurttir dike.

Bajarê Şîno di bin kontrola 
gel de ye

Li gelek bajaran Îranê û Rojhilatê 
Kurdistanê leşkerên bimotorsîklet, 

polîs û hêzên paramîlîter re pir bi 
dijwarî êrişên xwepêşandanên gel 
kirin. Gel ji bo bi hêzên paramîlîter 
û polîsan re têbikoşe bi rêyan de 
rûn rijandin. Li gor agahiyên li ser 
medya dîjîtal, Kontrola bajarê Şîno 
(Oshnaviye) yê Eyaleta Rojhilatê 
Azerbaycanê ku li ser sînorê 
Herêma Kurdistana Federe de ye, 
ket destê gel de. Piştî berxweda-
na gel ya bi israr, hêzên leşker û 
polîsên rejîma Îranê neçar man ku 
xwe ji kolanên bajêr paşve veki-
şinin. Fenomenê twîtterê Tawhe-

ed Javadî di twîtterê de ev nivîs 
nivîsand: “Piştî şoreşa 1979’an 
cara ewil e ku kontrola bajarekê bi 
temamî kete destê xwepêşandan 
a.”

‘Ji Dîktatoran re mirin…’

Di çalakiyan de dirûşmeyên “Bila 
Xamenay bê kuştin”, “Ji dîktator re 
mirin”, “Em ê şer bikin, em ê bimi-
rin, lê em ê Îranê paş ve bistînin”, 
“Bombe, tank, tiving êdî bandor 
nake, divê Molla derkeve” , “Ev sal 

e sala xwînê ye, serokê Îranê ha 
ket, ha dikeve” hatin bilinkirin. Bi 
pêşengiya jinan re serhildanên gel 
metirsiyekê pir mezin xistiye dilê 
rejîma diktator ya Îranê ku polis 

û leşkerên wê bi çekan raste rast 
êrişê malên gel dike. Lê çalekvan 
bi israr çalekiyên xwe roj bi roj 
mezintir dikin.

KNK’ê Kiryarên şovenîst ên 
dewleta Îranê bi tundî şermezar 
kir û bang li xelkê azadîxwaz û 
demokrasîxwaz ê Kurdistan û 
Îranê kir ku li ser armanc û xe-
bata xwe ya rewa berdewam bin 
û rê li ber komkujiyên dewletê 
bigirin.

 divê Kurd ji van geşedan û 
guhertinên li Rojhilata Navîn bi 
giştî sûdê werbigirin û bi taybetî jî 
welatên ku Kurdistan dagir kirine, 
li ber guherînê ne.

Derbarê serhildana li Rojhilatê 

Kurdistanê Kongreya Neteweyî 
ya Kurdistanê (KNK) daxuyaniyek 
nivîskî weşand.

 KNK’ê diyar kir ku serhildana 
girseyî ya li Rojhilatê Kurdistanê û 
Îranê ketiye qonaxeke nû û wiha 
got: “Pêvajoya azadîxwaziya gelê 
me û têkoşîna demokratîk û israra 
ji bo bidestxistina mafên xwe û 
bicihanîna daxwazên biryardariya 
xwe nîşan dide. Amadebûna xelkê 
ya li kolanan asta bilind a şoreşê û 
îradeya xurt a gelê azadîxwaz e.”
KNK’ê da xuyakirin ku “Jin, jiyan, 
azadî ” sembola neteweya azad e 

û wiha tê got: “ Dengvedana vê 
dirûşmê li Îran û hemû Cîhanê, em 
Kurd û Kurdistanî kirine navende-
ke ji wateyên têkoşîna neteweyên 
azadîxwaz ji bo xebateke serdemê 
xurt kirine. Li aliyê din, krîz û 
pirsgirêkên dewleta Îranê li nav 
xwe û derve, şert û mercên gun-
caw peyda kirine ku hem Kurd bi 
xwe û hem jî hemû gelên Îranê 
bikarin xwe ji vê rejîma zordar û 
totalîter rizgar bikin.”

KNK’ê da zînîn ku ew di wê 
baweriyê de ne ku divê Kurd ji van 
geşedan û guhertinên li Rojhilata 

Navîn bi giştî sûdê werbigirin û 
bi taybetî jî welatên ku Kurdis-
tan dagir kirine, li ber guherînê 
ne. Herwiha dioyar kir ku Ji bo 
vê jî Yekitiya Neteweyî ya Kurd 
pêwîstiyeke jiyanî ye. Divê hêzên 
cuda yên yekîtiya neteweyî bên 
bihêzkirin û hemû hêz, nêrîn û 
armancên hevpar bi hev ve bêne 
girêdan.”

Kongreya Neteweyî ya Kurdistanê 
(KNK) di dawiya daxuyaniya xwe 
de Kiryarên şovenîst ên dewleta 
Îranê bi tundî şermezar kir û bang li 
xelkê azadîxwaz û demokrasîxwaz 

ê Kurdistan û Îranê kir ku li ser 
armanc û xebata xwe ya rewa ber-
dewam bin û rê li ber komkujiyên 
dewletê bigirin.

Di bin dirûşmey ’Azadî ji zaroktî 
de destpêdike, bi rihê zaroketiyê 
emê rêber APO rizgar bikin’ û bi 
serpereştiya Tevgera Hîlala Zêrîn 
li herêma Şehbayê 3’ê yenmîn 
Festîvala Hûnerî Ya Zarokan li 
navenda Çand û Hûnerê hat li-
darxistin 

Di bin şert û mercên koçberiyê de 
û bi beşdarbûna bi sedan zarokên 
Efrînê ku li şehba dimînin, Tevgera 
Kevana Zêrîn, bi allîkariya Komîna 
Wênesaziyê û Tevgera Çand û 
Hûner re, 3 yemîn festîval a zaro-

kan li ser asta herêma Efrînê lidar-
xist.  Di festîvalê de giropên starn, 
guvend û wêneyên ji berhemên 
zarokan ku hatine xêzkirin, hatin 
pêşkêş kirin.

Festîval axaftina hevseroka 
herêma Efrînê Şêraz Hemo ve 
hat destpêkirin, Şêraz Hemo di 
destpêka axaftina xwe de 3 yemîn 
festîvala zarokan li hemû gel û 
zarokên Kurd pîroz kir û wiha 
axaftina xwe domand: “Em tavahî 
zarokên ku di komkûjiya Til Rifet 
de Şehîd ketine bi bîr tînin û em 

vê festîvalê diyarî giyanên wan 
yên pîroz dikin. 

Şêraz di dawiya axaftina xwe de 
soz da û tekez kir ku ewê her tim 
li ser piyan bin û dev ji têkoşînê 
bernedin da ku ji tevahî zarokan 
re jiyaneke ewle û azad biafrînin.
Herwiha li ser navê Kevana Zêrîn 
û Komîteya Amedekar Ya Festîvalê 
Guney Mistafa ji rojnameya me re  
got, ev armanca me ji vê festîvalê 
ku em bikaribin hêvî û hezkirin di 
dilê zarokan de biçînin bi taybet di 
rewşa koçberiyê de em hewil didin 

kêf û şadiyê li ser rûyê wan bidin 
xuya kirin, herwiha da xuyakirin ku 
ewê her sal gavên mezintir ber bi 

serkeftinê ve biavêjin û bibin cihê 
hêvî û hezkirinê di dilê zarokan de.

ÎSLAM Û 

NETEW

Hafiz Ahmet Turhalli

Di Rojhilata Navîn de ji ber kû zêdetirîn, 
niştecîhên xwe misilmanin, pirsgirêkên 
sereke kû em dijîn, bingehên xwe ji dest-
girtina ola îslamê digrin. Ola Îslamê hem 
jibona bindestan wek çavkanî tê destgirtin, 
hem jî ji bona desthelatan wek çavkanî 
tê nişandan. Ji ber wê sedemê divê mirov 
wek bawermendên ola Îslamê, van pîvanan 
carekî din lêbikole û pîvanên rasteqîne 
derxîne holê. Ji Rojhilata Navîn heta 
efrîka, ji Efrîka heta Afganîstanê, niştecîh 
piraniya xwe misilmanin.
Di van erdîngariyan de, bi navê ol gellek 
nasname û ziman hatin helandin, gellek 
netew û nasname hatin tunekirin. 
Gelo ev gel û ziman ji ber rastiya ola 
Îslamê tunebun e? Gelo Îslam ji bo gealn ji 
holê rake hatiye şandin? 
Di be ku pirs zêde bibin, lê em karin du 
cure bersiv bidin vê pirsê.
Wek dîroka xwe misilmanan û pîvanên 
îslamê ku Qur’an a pîroze. 
Piştî wefata pêxemberê me Hz Muhemmed 
silavê xwedê lêbe, Îslam jî, wek olên beri-
ya xwe, jinavaroka xwe hate vala kirin.
Desthelatên binavê Îslamê serdest bun, 
erebkirina gelan wekî proje dan pêşiya xwe 
û welatên gelên dîtir talan kirin. Mînak: 
Qiptiyên Misrê, Berberîyên Mexrîb û 
Cezayîre, Asurî, Çerkez û gellekî milletên 
dîtir binavê ola Îslamê helandin û ji holê 
rakirin. Em wek bawermendên ola Îslamê 
divê vê rastiyê piştrast bikin û bi rastiyan 
re rûbirû bibin. Ev rastiya dîroka meye, 
binavê Îslamê ev karesat liser gellekî mille-
tande me dîrokêde aniye, em hêjî tînin û vê 
heqîqetê jî piştrast nakin. Kesên heqîqetan 
nepejirîne nikare reya rast jî bibine.
Pîvanê Qur’an a pîroz di derbarê Gel û 
milletande:
‘Gelî mirovan! Bêguman min we ji mê û 
nêrekî afirand, ji bo win hevdû binasin, me 
we wergerand gel û eşîran, li ba Xwedê 
kesê herî baş ew kesê ku berpirsiya xwe 
bicîh tîne. Xwedê her tiştî bi giştî dizane, ji 
her tiştî agahdare’. (Hucurat 13)
Ev ayet jibo kesên bawermendên Îslamê 
Pîvana nêrîna malbata mirovahiyeye. Divê 
bawermendên Îslamê di bîrdoziya xwe-
da, jibo nêrîna mirovahîyê vê ayete bicîh 
bikin. Me li jorê heqîqetên dîrokî di dîroka 
me Misilmanande qewimîne pênase kir. 
Xwedê dibêje min we kir millet û eşîr, 
neku win hevdu pê kêm, an serbilind bikin, 
ev cuda bun jibo nasandina weye. 
Ger kesê milletan asîmîle bike, divê were 
zanîn ku afirandinên xwedê, ji holê radike. 
Ger kesê eslê xwe înkar bike, an milletê 
xwe nedîtîda were, dive ew zanibe, nax-
waze Xwedê jî bibine. Ji vê ayete eşkere tê 
xuyakirin ku, millet bun îradeya Xwedêye! 
Kesê/Kesa îradeya Xwedê nas neke, çawa 
dikare bêje ez ola Xwedê dihebînim? 
Misilmanên îro bi taybet Tirk, Ereb û 
Fars Kurdan nabînin, jibo karibin Kurdan 
asîmîle bikin bihelînin, li mizgeftan, ser 
navê ol qirkirin û tunnekirina gele Kurd 
pêşdixin. Kurdên jixwer dibêjin em misil-
manin jî, heman gunehê pêktînin.
Dibêjin em misilmanin û birayê hevdune, 
çi cudabun nelazime. Haşa ji Xwedêre 
dibêjin te em Kurd afirandin, em te qebul 
nakin, em dixwazin bibin Ereb, Fars û 
Tirk. Ev ne pejirandina pîvanên Xwedêye, 
hêlekî em îbadetê jibo Xwedê bikin û 
hela dinde em îradeya Xwedê ya giştî 
nepejirînin, ev kesayet bawermendekî 
çawaye?

’Dagirkeriya Tirkiyê ji neçarî berê
 xwe da Şamê’ 

`Xwedîderketina li Rêber Apo erkê civakê ye`

Sîhanok Dîbo: lihevhatina bi dewleta Tirk ya dagirker re tê wateya erêkirina dagirki-
rina xaka Sûriyê û qebûlkirina binpêkirina serweriya wê.

Piştî civîna li Tehranê ya 19’ê 
Tîrmehê  ya di navbera serokên 
Rûsya, Îran û dewleta Tirk a dagir-

ker de, herwiha civîna li Soçiyê ya 
di navbera serokê Rûsya Vladimîr 
Pûtîn û serokkomarê dewleta Tirk 
Recep Tayyîp Erdogan de, dewleta 
Tirk da xuyanîkirin ku ew dixwaze  
lihevhatinekê  bi hikumeta Şamê 
re bike.
Li gorî agahiyên ku destgehên 
raghandinê yên girêdayî hikumeta 
Şamê belav kirîn, rayederên hi-
kumeta Şamê ji bo lihevhatina bi 
dewleta Tirk re gelek şert danîn e û 
şertê sereke jî ewe ku hêzên dew-
leta Tirk a dagirker ji xaka Sûriyê 
derkevin û desteka bi komên çete 
re rawestîne. Di heman demê de 
behsa nûjenkirina Lihevkirina hev-

peymana Edene(Adana)’yê tê kirin. 
Ev hevpeymane di sala 1998’an 
de di navbera hikumetên Şam û 
Enqereyê de hatibû îmzekirin, da 
ku dewleta Tirk hegemonyaya xwe 
li kûrahiya 30 km li ser xaka Sûriyê 
bisepîne.
Li ser mijarê endamê Deste-
ya Rêveberi ya Meclisa Sûriya 
Demokratîk (MSD) Sîhanok Dîbo, 
ji me re axivî.
Sîhanok Dîbo diyar kir ku dewle-
ta Tirk ya dagirker bi rêveberiya 
Erdogan, projeyên xwe yên fireh-
kirina dagirkeriyê ji her kesî re eş-
kere kiriye û wiha got: “Planên 
dewleta tirkî yên ji bo firehkirina 
dagirkeriya xaka Sûriyê ji her kesî 
re zelal e.  Destê dewêleta tirk di 
gelek dosyayên sûcan de heye ku 
ev sûce xeteriyê hemû Rojhilata 
Navîn çê dike. Herwiha hebûna 
artêşa dewleta tirk ya ne neqanûnî 
û dagîrker li gelek welatên Rojhi-
lata Navîn, bû sedema zêdebûna 
kirîzan. Mînaka wê ya herî eşkere 
jî Sûriyê û Iraqê ye.”

’Dagirkeriya Tirkî ji neçarî  
berê xwe da Şamê’

Sîhanok da zanîn Tirkiyê di 
pêvajoyeke xerab de derbas dibe 
û wiha got: “Pêvajoya zehmet ya 
ku dagirkeriya tirk tê de derbas 
dibe, ew neçar kir ku hin bîryaran 
bêyî îradeya xwe pêk bîne, wekî 
agahiyên li ser lihevatina wê bi 
hikumeta Şamê re. Tevî ku dewleta 
tirk ji neçarî berê xwe da hiku-
meta Şamê jî, lê ewê hewil bide 
ku pir tişt li gor berjewendiyên 
wê bên qebûlkirin. Weke ku şerê 
Ukranyayê ji bo berjewendiyên xwe 
wek kartek bi kar tine. Dewleta 
tirk ya dagirker her tiştî dike da ku 
dengên gelên Trkiyê di hibijartinan 
de bidest bixe û kirizên xwe yên 
navxweyî veşêre. “

’Divê hikumeta Şamê ji 
tecrûbeyên berê sûd bigr e’ 

Sîhanok Dîbo da xuyakirin ku eger 
Tirkiyê bi rastî bixwaze kirîza Sûriyê 
çareser bibe , divê ji herêmên 

dagîrkirî  derkeve û wiha dirêjî 
da axaftina xwe: “Girîngiya mi-
jara  Sûriyê û çareseriya kirîza 
wê ti maf î nade ti kesî ku axa 
Sûriyê dagîr bike. Herwiha dubare 
arêkirina peymana Adana, tê wa-
teya erêkirina ji dagirkirina xaka 
Sûriyê re û qebûlkirina binpêkirina 
serweriya Sûriyê. Divê hikume-
ta Şamê ji tecrûbeyên kevin fêr 
bibe. Tecrîbeya dewleta Iraqê li 
ber çavan e.”

’Kilîta çareseriyê  gelê Kurd e’ 

Endamê Desteya Rêveber ya Mec-
lisa Sûriya Demokratîk ( MSD) 
Sîhanok Dîbo diyar kir ku ji bo 
ewlehî, aşitî û aramî li Rajhilata 
Navîn pêk bê, çareseriya pirsgirêka 
demokratîk pêwîste û axaftina xwe 
wiha qedand: “Beşa herî berfireh  
ji çareseriya demokratîk ya herêmê 
re, çareseriya doza Kurd e. Lihev-
kirina di navbera Şam û Enqere 
de, ya ji bo qirkirina Kurdan wê  
vê carê biser nekeve.”

Mihemd Emîn Neyîmî têkildarî 
tecrîda giran ya ser Rêberê Gelê 
Kurd Abdullah Ocalan, diyar kir 
ku, dewleta tirk ji bo şkandina 
vîna gel, biryarên navneteweyî 
binpê dike. Herwiha Mihemed 
destnîşan kir ku, tevayîya cîhanê 
parêzer ji bo rakirina tecrîdê di 
nava liv û tevgerê de ne.

Ji bo azadiya Rêberê Gelê Kurd 
Abdullah Ocalan, bi vedana konan, 
bi meşên dirêj, bi daxuyaniyan, 
bi greva birçîbûnê, li seranserê 
cîhanê gelê azadîxwez bi taybet 
gelê Kurd, li kolanan ne. Dewleta 
tirk ya dagîrker bi armnca şkan-
dina vîna gel, rojbiroj tecrîda ser 
Rêber Abdullah Ocalan, giran dike. 
Herwiha ji bo têkbirina projeya 
demokatîk, ji hemû aliyan êrişî gelê 
Kurd dike. Li hember van sucan 
gel li ber xwe dide û têkoşîna xwe 
xurttir dike.   
Têkildarê mijarê endamê Yekîtiya 
Parêzera ya Kantona Cizîrê  Mi-
hemed Emîn Neyîmî  ji rojnameya 

me re axivî.

`Doza Rêber Apo azadiya gelê 
bindest e`

Mihemed Emîn Neyîmî, diya kir ku 
ji bo rakirina tecrîdê parêzer li çar 
aliyên cîhanê di nava li û tevgerê 
de ne û axiftina xwe wiha domand: 
“Cîhan tev vê yekê dizane ku ji 
destpêka dîlgirtina Rêber Apo û 
heta roja îro, ti biryar û rêbazê 
girêdayî zagonên navneteweyî 
di nav de nînin. Dewleta tirk ya 
dagîrker bi armanca tinekirina gelê 
Kurd, tevayiya zagon û biryaran 
dewletên navneteweyî, bin pê dike. 
Bi taybetî li dijî Rêber Apo. Em wek 
parêzerên bakur û rojhilatê Sûriyê, 
bi yek dengî bi yek helwestê ji bo 
azadiya Rêberê Gelê Kurd Abdul-
lah Ocalan, dixebitin û çalakiyên 
xwe li dar dixin. Lewra tiştê ku 
dewleta tirk li dijî Rêbertiyê dide 
meşandin, dijî zagonên cîhanê ye.”
Mihemed Neyîmî di nav gotinên 
xwe de got, çav û hêviya gel li ser 

parêzara ye ku, mafê Rêbertiyê 
ji hêzên serdest piparêzin, lê 
dîktatoriya dewleta çawa ti 
qanûnan nasnake, mafê parêzeran 
jî nas nake.

`Dîlgirtina Rêbertiyê neheqî û 
binpêkirina mafê mirovahiyê 

ye`
Parêzer Mihemed Emîn di axaftina 
xwe de bal kişand ser fikri û fel-
sefeya Rêber Gelê Kurd Abdullah 
Ocalan û wiha got: “Rêber Apo ne 
ji bo xwe, ew ji bo parastina mafê 
tevayîya gelên bindest bi taybetî 
gelê Kurd, li hember hêzên serdest, 
dest bi kar û xebatê kir. Jixwe ji bo 
ku hêzên serdest desthiladariya 
xwe li ser gelê Kurd bidomînin,, 
wan ji her tiştî mehrûm bikin, Rêber 
Apo bi Komployeke Navneteweyî 

bi bêbextî dîl girtin. Lewra fikir û 
felsefeya Rêbertiyê fikrekî dijî zilm 
û zordariyê ye; Fikrekî aşîtîxwaze.” 

‘Parastina mafê Rêber Apo 
erkê me hemû parêzeran e’

Endamê Yekîtiya Parêzera ya Kan-
tona Cizîrê  Mihemd Emîn Neyîmî 
axaftina xwe wiha bidawî kir: “Ji bo 
rakirina tecrîda giran ya ser Rêber 
Gelê Kurd Abdullah Ocalan, em 
wek parêzerên vî welatê, çi ji me 
bê xwestin em amade ne. Lewra 
doza Rêbertiyê jî parastina mafê 
gel e, karê me jî parastina mafê 
mirovahiyê ye. Ji tevayîya cîhanê 
re bi taybetî parêzerên cîhanê û 
yên serbixwe, banga min ji wan re 
ewe ku, kar û xebata xwe hîn bêtir 
bêş bikin, ji bo azadiya Rêber Apo 
têkoşîna xwe xurttir bikin. Lewra 
ji bo jiyaneke azad û birûmet, ev 
23`ê sal in Rêbertiyê di nava çara 
dîwaran de li ber xwe dide. Divê 
em jî li keda Rêber Apo xwedî 
derkevin.   

’Tişta ku dijmin nikarbe bike PDK’ê dike’

Xwepêşdanên li Îranê kêlî bi kêlî
 firehtir dibin

Ebdilmihdî Ehmed diyar kir ku Herêmên Prastinê yên Medya xeta parastina tevayi-
ya Kurdistanê ye û got, divê gelê Kurd li herçar perçeyên Kurdistanê li dijî xiyaneta 
PDK’ê helwesteke xurt nîşan bidin û bêjin êdî bese ji xiyanetê re.  

Ji 17`ê Nîsana ve, artêşa Tirk 
a dagirker bi alîkariya PDK`ê li 
Başûrê Kurdistanê êrişî qadên 
gerîlayan dike. Li hemberî êrişan 
gerîla berxwedaneke bê hempa 
didin meşandin û derbên giran 
li artêşa tirk ya dagîrker dixin. Ji 
ber têkçûna dagîrkeriya tirkî li 
herêmên parastinê yên Medya, 
PDK’ê bi vekirina riyan li qadên 
gerîlayan dixwaze dorpêçê li ser 
gerîlayan çêke û artêşa Tirkan ji 
têkçûnê xelas bike.
Derbarê mijarê Endamê Deste-
ya Rêveber Ya Partiya Yekîtiya 
Demokratîk (PYD) Ebdilmihdî  
Ehmed ji me re axivî.
Ebdilmihdî  da xuyakirin ku PDK’ê 
ji destpêka dîroka xwe ve xeta 
xîyanete hilbijartiye û wiha got: 
“PDK’ê Her dem li pêşiya artêşa 
tirkî meşiyaye û rê nîşanî wê daye. 
Di êrişên dewleta tirkî yê dawî de 
jî, hevkariya PDK’ê bi dagîrkeriyê 
re ji her kesî re eşkere bûye. Îro bi 
vekirina riyan li pêşiya artêşa tirkî 
li qadên gerîlayan, PDK’ê rûyê xwe 
yê xîyanetê disa eşkere kir. Dema 
ku serdan di navbera berpirsên 
PDK’ê û rayedarên Tirkiyê de 
çêdibin, dewleta tirkî êrişên xwe 

yên ser qadên gerîlayan zêde dike. 
Xete berxwedanê û xeta xîyanetê 
ji gelê kurd re zelal bûye. Lê her 
dem xeta xîyanetê bin ketiye û 
wê bin bikeve.” 
Ebdilmihdî diyar kir ku  ji destpêka 
damezrandina Tevgera Azadiyê ve, 
PDK’ê bi awayekî eşkere hevkariya 
dewleta tirkî ya dagîrker kiriye û 
wiha got: “Dewleta tirkî ya dagirker 
di demên dawiyê de li herêmên 
Parastinê yên Medya derbên giran 
ji gerîla  xwarin û gelek leşkerên 
wê hatin kuştin. Ji bo ku şikan-
dina xwe ya veşêre, êrişên xwe 
li her derê zêde kirin.  Dewleta 
tirkî ji bo ku bihêsanî Kurdistanî  
tevî dagîr bike, bi tevayiya hêz û 
çekên qedexekirî êrişên ser qadên 
gerîlayan dewam dike. Lê Ji ber  
binketina dewleta tirk ew çare-
ke din PDK  bi xwe re tevlî şerê 
gerîla dike. PDK’ê jî ji destpêka 
damezrandina Tevgera Azadiyê, 

rê ji tirkan rê vekiriye û alîkariya 
wan kiriye.”

’Herêmên Prastinê yên Med-
ya  xeta parastina tevayiya 

Kurdistanê ye’

Ebdilmihdî  bal kişand ser têkoşîna 
Tevgera Azadiyê û axaftina xwe 
wiha domand: “Eger ne ji têkoşîna 
gerîlayên azadiyê ba, wê Tirkiyê 
Kurdistan bi giştî xistiba bi 
dagîrkeriya xwe de. Gerîlayên 
azadiyên û Herêmên parastinê 
yên Medya, xeta parastina tevayia 
Kurdistanê ne. Tirkiyê ji bo ku bi 
hêsanê bakur û rojhilatê Sûriyê, 
herwiha Başûrê Kurdistanê bi giştî 
dagîr bike bi tevayiya hêza xwe 
êrişî gerîlayan dike.”

’Dwiya xayînan dijwar e’’

Ebdilmihdî da zanîn ku hevkariya 
PDK’ê bi dagîrkeriya Tirkiyê re li 
ser başûrê Kurdistanê xeter e  û 
wiha dirêjî da xaftina xwe: “Dew-
leta tirkî ya faşîst ji ber têkçûyîna 
xwe, bi çekên nûkleerî êrişî qadên 
gerîla dike. PDK’ê dixwaze wan 
ji şkandinek mezin xelas bike û ji 

wan re riyan li qadên Gerîlayan 
vedike. Hevkariya PDK’ê bi Tirkan 
re li ser başûrê Kurdistanê pir xe-
ter .PDK’ê rê ji Tirkan re vedike û 
alîkariya dijmin dike, bi vê kirina 
xwe eşkere dike ku ew xizmeta 
diminê gelê Kurd dike.” 

’Divê gelê Kurd li hemberî kiryarên 
PDK’ê bêdeng nemîn e’

Endamê Desteya Rêveber Ya Par-
tiya Yekîtiya Demokratîk (PYD) 
Ebdilmihdî  Ehmed da zanîn ku 
dewlete tirkî ya dagîrker dixwaze bi 
riya PDK’ê Kurdan qir bike û axaf-
tina xwe wiha qedand: “Dewlete 
tirkî ya dagîrker dixwaze bi riya 
PDK’ê  şerê Kurdî – Kurdî derxe 
û Kurdan qir bike.  Gelek caran 
PDK’ê hewil da ku şerê birakujî 
derxe, lê gerîlayan rê li pêş pilanên 
wê digirtin. Divê gelê kurd li her çar 
perçeyên Kurdistanê li dijî xîyaneta 
PDK’ê bisekinin û wê hişyar bikin. 
Projeya Tirkiyê dagîrkirina Rojava û 
başûrê Kurdistanê ye û li hemberî 
wê divê Kurd hişyar bin û ji PDK’ê 
re bêjin, bese. Em bang PDK’ê dikin 
ku dest ji kiriyarên xwe berde û 
alîkariya dijminên Kurdan neke.” 

Li Îranê û Rojhilatê Kurdistanê 
piştî  kuştina Jîna Emînî ji aliyê 
rêjîma Îranê ve,  xwepêşandan 
û berxwedana gel her ku diçe 
firehtir dibe, li hemberî wê jî 
rêjîma Îranê rasterast guleyan 
diavêje xwepêşanderan û herî 
kêm 50 kes şehîd bûn. 

FacebookTwitterWhatsAppTeleg-
ram
Di 14’ê Îlonê de Jîna Emînî (22), 
piştî “polîsên exlaqê” yên Îranê 

bi hinceta laçika xwe bi awayekî 
rast nepêça ye girtin, hêzên rejîma 
Îranê bi awayekî hovane îşkence 
lê kir û di encamê de gihaşt asta 
şehadetê.
Dema ev sûca hovane pêk hat, 
xwepêşandanên girseyî yên 
şermezarkirinê Ii bajarên Rojhilatê 
Kurdistanê hatin lidarxistin û piştre 
li bajar û herêmên Îranê Jî belav 
bûn. Wek her car hêzên Îranê bi 
hemû rêbazên çewisîner li hem-
ber van xwepêşandanan sekinîn 
û di encamê de, li gorî raporên 
çapemeniyê, zêdetirî 50 kesî şehîd 
bûn. Tevî binçavkirin, girtin û êrişa 
leşker û polîsan gel kolan berna-
de û her ku diçe xwepêşandan 
firehtir dibin. Di xewpêşandanan 
de dirûşmeyên ’Bimre  Xamenayî, 
bimre dîktator , emê berxwedanê 
bikin ’ bilind dibin.
Li hemberî xwepêşandanan 
rêjîma Îrane wekî her car kuş-

tin û şidetê bikar tînê, li gorî 
dîmenên ku li ser Tiwiterê hati-
ne belavkirin, rêjîma Îranê ras-
terast guleyan li xwepêşanderan 
direşîne. Rêxistina Mafê Mirovan 
ya Îranê ragihand ku heta niha di 
xwepêşandanên seranserî Îran 
û Rojhilatê Kurdistanê yên li dijî 
kuştina Jîna Emînî de, herî kêm 
50 xwepêşander hatine kuştin 
û bi sedan xwepêşander hatin 
binçavkirin. HJerwiha rêxistinê 
ragehand ku gelek rojnemevan û 
çalakvanên mirovî jî ji aliyê rêjîma 
Îranê ve hatin binçavkirin.
Gelek partî, sazî û rêxistinên Kur-
dan bi daxyaniyan kuştina Jîna 
Emînî şermezar kirin û piştgiriya 
xwe ya bi xwepşandanan re ra-
gehand navê hin ji wan jî wiha ne:
Partiya Marksîst Lenînîst Komunîst-
Kurdistan (MLKP-Kurdistan), Tev-
gera Civaka Demokratîk (TEV-
DEM), Kongreya Neteweyî ya 

Kurdistanê (KNK), Partiya Aştiya 
Demuqrat a Kurdistanê (P.A.D.K), 
Komelgeha Demokratîk û Azad 
a Rojhilatê Kurdistanê (KO -
DAR), Însiyatîfa Jin Kurdistanê ji 
Dagirkeriyê Diparêzin, Tevgera 
Azadiyê ya Jinên Êzidî (TAJÊ), Tev-
gera Azadiyê Ya Jinên Kurd(KJK) . 
Hêjayî gotinê ye ku duhRêxistina 
Efûyê ya Navneteweyî ji bo ser-
hildana li Îranê banga çalakiyên 
lezgîn kir

FENER

Idrîs HENAN

Têkoşîna ku 
jin pêşenga wê 
be, serkeftina 
wê misoger e

Jinên Rojhilata Navîn bi dirêjahiya dîrokê re di 
nava têkoşînê de ne. Ti caran cudahiya etnîkî li 
ber armanc û reftarên têkoşînê nebûne asteng. 
Lewre zindîbûna civakên resen û berxwedana 
li hemberî asîmîlasyon û qirkirinên fîzîkî û 
derûnî, girêdayî sekna jinê bûn. Ev yek heya 
roja me ya îro, weke kevneşopî û misogeriya 
hebûneke azad derbasdar e.
Hemû demên ku çarenûsa gelan bûye mijara 
man û nemanê, têkoşîna ji bo mafên azadiya jin 
û civakê, weke goşt û neynûka ye û ev tekoşine 
veguheriye dengê Xatûna Dimdimê. 
Jinên Kurd ên Rojhilatê Kurdistanê jî, ji 
demên Meşrûtiyetê, 1911`an, li ser herdu astên 
neteweyî û giştî, di nava têkoşîn û xebatên 
pêşeng ên birêxistinkirî li dijî mêtingeriyê 
bûn. Jinên rewşenbîr ên Kurd, gelek rêxistinên 
xweser ava kirin û bi serdema Rida Behlewî 
re, 1922`an, komeleyên neteweyî yên jinan da-
mezirandin. Aramanca sereke ya vê pêşengiya 
dîrokî ew bû ku, mafên jinan ji destwerdana 
cinsiyetparêz werin parastin. Di vê pêvajoyê 
de, jinan gelek çalakî û perwerdeyên bi ar-
manca fêrkirin û pêşxistina zanîn û têgihaştina 
jin, keç û zarokan meşandin. Ji bo jinên xizan 
li Îranê nexweşxane vekirin. Sala 1933`an, 
duyemîn kongreya Jinên Rojhilat li dar xistin. 
Lê piştî salekê, bi fermana Rida Şah re, karê 
komeleyê hate qedexekirin. Ev pêvajo bi 
tevlîbûneke xurt û bi hêz a jinên pêşeng, heya 
serdema rejîma Komara Îslamî ya Xumeynî, 
dewam dike. Di vê pêvajoyê de, ji ber hişmen-
diya zilamê serdest ya li dijî jinê, destwerdana 
xweseriya jinê bi awayekî gelek hovane hate 
kirin. Hemû mafên ku jinan bi têkoşîneke 
bêhempa bi dest xistibûn, hatin desteser-
kirin û li kêleka gelek biryarên ku azadiya 
jinê dorpêç dikin, zagona ferzkirina laçikê jî 
derxist. Wê çaxê jî, jinên Rojhilata Kurdistanê 
û Îranê, li dijî rejîma Wîlayet El-Feqîh bi 
mebesta dabînkirina mafên jinan û parastina 
destkfetiyên heyî, daketin qadan. Lê rejîma 
desthilatdar bi awayekî hov li dijî îradeya jinê 
derket û ew bizav tepisadin û çi destkeftiyên 
keda jinê hebûn, desteser kirin.
Lê ji ber misyoneriya dîrokî ya jinê, tevî hemû 
mudexeleyên rejîma faşîst a Îranê, jinan bi 
taybetmendiya xwe ya afrîner, ji nûve têkoşîna 
azadiyê nû kirin û gelek xwepêşandan, mitîng 
û hemleyên îmzeyan, li dijî yasayên li ser jinê 
hatine ferzkirin, organîze kirin. 
Jinên Rojhilatê Kurdistanê pêşengtiya gelek 
serhildan û şoreşên gelêrî li Kurdistanê û Îranê 
kirin. Bi awayek çalak tevlî avabûna Komara 
Mehabadê bûn. Îro jî gelek rêxistinên jinên 
Kurd li Rojhilatê Kurdistan, Îran û derveyî 
welat hene. Yek jê, Komelgeha Jinên Azad a 
Rojhilatê Kurdistanê (KJAR), ji sala 2018`an 
ve xwedî proje û nexşerêyek ji bo çareserkiri-
na pirsgirêkên jinan li Rojahilatê Kurdistanê 
û Îranê ye. Niha jî weke rêxistina herî bi 
hêz a jinan, li Îranê tê naskirin. Hemû jinên 
pêkhateyên Îranê û derveyî wê digire nava 
xwe.
Tevî têkoşîna dûrûdirêj a jinan li Îranê û 
Rojhilatê Kurdistanê, ti carî hêza wê ya leşkerî, 
nîn bû. Lê îroj bi hezaran jinên endamên 
Hêzên Parastina Jin (HPJ), li rex wê Yekîneyên 
Rojhilatê Kurdistan (YRK), li dijî hişmendiya 
zilamê serdest li çiyayên Rojhilat, ji bo paras-
tina mafên jinan şer dikin. Ne tenê Kurdan, 
hemû pêkhateyan dihewîne nava xwe.
Îroj raperînên li dijî kuştina Jîna Emînî weke 
werîsa darvekirinê li dora stûyê desthilatdariya 
baviksalarî ya Îranê, digere. Ew  teng bûye û 
li hemberî tekoşina bi pêşengiya jina azad, bê 
çare ma ye. Baş dizane ku çendîn bi rêbazên 
hovane êriş bike jî, nikare vîna jina serhildêr 
bişkêne. Têkoşîna ku jin pêşenga wê be, ser-
keftina wê misoger e.

 Jin Jiyan 
Azadî

Farûk SAKIK
Rêber Apo dixwest şoreşa Kurdistanê bi 
şoreşa jinê re were nirxandin.  Di sala 
2013’an de ji tevgera jinan re nameyek 
şand û di vê nameya xwe de got;  “for-
mula ‘Jin Jiyan Azadî’ bidin fêrkirin û di 
heman demê de ji vê yekê re pêşengtî jî 
bikin.” Ji wê demê ve êdî ev dirûşm bû 
sembola têkoşîna jinan. Di serî de li Roj-
hilata Navîn li her deverî belav bû.

***
Qetilkirina jina Kurd Jîna Emînî, li 
Rojhilatê Kurdistanê û Îranê, bû çûrîska 
raperîna gelan. Serhildana gelan a li 
hemberî zext û zilma dewleta Îranê, bi 
pêşengiya jinan pêk tê, li her deverî belav 
dibe.  Ji her qadê dengê ‘Jin Jiyan Azadî’ 
bilind dibe. Li dijî êrişên hêzên Îranê gel 
bi israr li ber xwe dide û daxwaza azadiyê 
dike.

Ev, eniya Îranê û Rojhilatê Kurdistan pêk 
hat bi vê derê sînorkirî nema. Bertekên li 
dijî qetilkirina Jîna Emînî, li hemû cîhanê 
belav bû. Jin daketin qadan û li her qadê 
dengê ‘Jin-Jiyan-Azadî  û Zen-Zendegi-
Azadî’ bilind dibe.
Ev serhildanên jinan ên dîrokî ku roj bi 
roj xwe mezin dike, helbet ne wiha ji xwe 
de dest pê kiriye. Tevgera azadiya Kurd û 
jina Kurd ji vê serhildana jinan a gerdûnî 
re pêşengî dike. Rêber Apo di name û 
peyamên xwe yên der barê çareseriya 
pirsgirêka jina Kurd û jinên cîhanê, gelek 
nerînên dîrokî pêşkêşî jinan kirine. Jinên 
Kurd ev peyam girtin û li hemû cîhanê 
belav kirin. Ev xebat bûn sebep ku îroj li 
her deverî dengê ‘Jin Jiyan Azadî’ bilind 
dibe.
Roja ku Jîna Emînî hat kuştin, di heman 
kêliyan de li gelek deverên cîhanê jin di-
hatin qetilkirin. Ev raperîna ku jinên Kurd 
da destpêkirin wê pêşî li wan qetilkirina 
jinan bigire. 
Li hemû parzemînên cîhanê, ji Amerîkaya 
Latîn bigire hetanî Afrîka,  li kongre û 
konferansê rêxistinên jinan de, li salonên 
xelatên Oskarê, li parlementoyên cîhanê, 
li stadyûmên lîstika fûtbolê de, dengê ‘Jin 
Jiyan Azadî’ bilind dibe. Ew serhildana 
ku li Îranê destpêkirî ne ji bo sîstema 
Îranê tinê biguhêrin in, di heman demê 
de ji bo ku hemû sîstem û zîhniyetên li 
dijî jinê ne werin guhertin e. Ji bo vê ev 
serhildana jina bû gerdûnî.
Her çiqas dewleta Îranê bi qetilkirinê 
bersiv da vê serhildanê jî, hin dewletên 
wek Tirkiyê jî dixwazin ji vê yekê sûd 
wergirin.  Tirkiye dixwaze ku aliyê 
serhildanên hemû jinan veşêre, kurdan û 
rejîma Îranê bîne beremberî hev. Dewleta 
Tirk a dagirker bi salan e, nikare li Qadên 
Parastina yên Medyayê bigihîje armanca 
xwe.  Îro dixwaze wê raperîna jinan, bi 
kar bîne û Îranê bixe nav tevgera êrişan 
da ku bigihîje armanca xwe.
Jinên kurd ji bo hişmedî û zîhniyeta 
dijbertiya jinan bide seknandin, têdikoşin. 
Ew roj Jîna Emînî nikaribû xwe biparêze. 
Lê qetilkirina wê bû sebep ku li her 
deverî jin dakevin qadan û doza mafê 
xwe yê parastinê bikin. Rejîmên totalîter 
dibe di kuştina jinan de israr bikin, lê 
jin jî heger di rêxistinbûna xwe de israr 
bikin, wê pêşî li van kuştinan bigirin. 
Piştî kuştina Jîna Emînî, êdî desthilatdar 
wê nikaribin wisa bi hêsanî jinan bikujin. 
Waye li ber qesrên wan, dengê ‘Jin Jiyan 
Azadî’ bilind dibe.

